
Citati djelo Williama C.
Chitticka znaci okruziti se
i duhom klasike i duhom
savremenog

jesen 2019. godine u izda-

nju El-Kalema objavljen
je prijevod knjige, u posljednje vri-
jeme poznatijeg autora na nasim
prostorima, Williama C. Chitticka,
pod naslovom Nauka o kosmosu,
nauka o dusi: punovaznost islam-
ske kosmologije u modernom svije-
tu. Opus djela Williama Chitticka
predstavlja odve¢ referentnu tacku
za sve koji se bave islamskom fi-
lozofijom, prije svega filozofijom
klasi¢nog perioda islama. Prijevod
spomenutog djela u vrlo jedrom
jeziku dolazi iz pera Harisa Du-
bravca, mastera islamskih nauka,
mladog autora i prevodioca. Svojim
prevodilackim pristupom potvrdio
je —ono §to ve¢ znamo iz njegove
mlade biografije — svoje kontinu-
irano bavljenje temama islamske
filozofije, akaida i tesavvufa, te je

na razini jezika-cilja pokazao vje-
§to snalazenje u koristenju vaznih
i etabliranih termina ovih discipli-
na i u bosanskom jeziku.

Sedam poglavlja Chitticko-
ve knjige granaju se kao cjelina
urednicki vrlo dotjerana, s obzi-
rom na to da je knjiga sacinjena
uglavnom od odrzanih predavanja.
Svojim obimom vjerno i reprezen-
tira formu predavanja, a mno$tvom
podnaslova autor ukazuje na vazne
tacke obradene tematike, odnosno
¢ini knjigu preglednijom, $to, u
svakom slucaju, za bilo koje djelo
koje nosi ruho reaktuelizacije, svo-
jevrsne reforme pristupa odgovara,
a ¢ime se opravdava intencija da
bilo §ta kazano ne ostane samo
puka interna prica. Pogledamo li
naslove poglavlja i potpoglavlja,
primjecujemo da se autor usred-
sreduje na kljuéne termine: idzz#i-
had, tradicija, znanje, intelekt, mi-
Sljenje, kosmos, dusa, razumijevange,
spoznavanje i sl. Osim toga, vazno
mjesto zauzimaju pojmovi fawhid
(jednoca) i takthir (mnostvo). Kor-
pusom spomenutog pojmovlja, nije
nepoznat u islamskoj tradiciji. To
potvrduje autorovo referiranje i na
klasike medu muslimanskim uce-
njacima, §to govori o jednoj odnje-
govanoj tradiciji koja svoje mjesto
pronalazi u krilu islamske filozofi-
je, tesavvufa, ali i drugih disciplina
islamskih studija koje su se razvijale
na tragovima i prenesenog i nepo-
srednog znanja. Upravo diskusiju
o temi naqli (prenesenog znanja) i
aqli (intelektualno znanje) autor
razvida od samog pocetka knjige,
$to predstavlja i njezinu osovinu.

U prili¢no konkretno datom
Uwodu svoje knjige Chittick se
odve¢ jasno odreduje spram razli-
kovanja dvije vrste znanja:

“Odlika prenesenog znanja je da
se prenosi s generacije na genera-
ciju. Jedini moguéi nacin da se na-
ucijest stjecanjem od nekog dru-
gog. Nasuprot tome, intelektualno

znanje se ne moze prenijeti, ali su
potrebni ucitelji da upute u pravom
smjeru. Nacin da se ono postigne
jest nadi ga u sebi usavrsavanjem
uma ili, kako mnogi tekstovi govo-
re, glacanjem srca. Bez raskrivanja
takvog znanja kroz samootkriva-
nje bit ¢emo ovisni o drugima u
svemu $to znamo.”

Ve¢ sprva postaje jasno da i
ovo djelo ima intenciju da se po-
zabavi pitanjima i krize islamske
civilizacije. Medutim, ova knjiga
ocitava pristup koji po¢iva u ogle-
du naspram postojece interpreta-
tivne tradicije islama kroz domen
islamske filozofije, epistemologije
i tesavvufa. To ¢ini razliku u od-
nosu na mnogo prisutnija razu-
mijevanja pitanja situacije u kojoj
se nalazi musliman savremenog
doba. Citati ovo djelo Williama
Chitticka znaci okruZiti se i du-
hom klasike i duhom savremenog.
Jasno je to ve¢ iz naslova knjige.
On ne isklju¢uje ni jedno ni dru-
go. Ne ¢udi da veé s prvim stra-
nicama ove knjige prepoznajemo
i Gazalija, i Muhammeda Ikba-
la, ali i Seyyeda Hosseina Nasra,
uostalom ucenjake na koje ¢e se i
referirati na stranicama ove knji-
ge. Osim njih, susre¢emo i imena
Ibn Sinaa, Ibn Arebija i Rumija.

S obzirom na to da je jasno s
koje naucne lokacije Chittick do-
ziva Citaoca, olekivano je bilo da
osvjedo¢imo njegov vrlo obziran
pristup spram pojmovlja kojim
konstituira osnovu ove knjige. Si-
rok uvid i u polje sufizma omogu-
¢uje mu da nas dovede pred samu
polaznu tacku intelektualnog zna-
nja, kojem daje prednost — ta je
tacka Covjekova dusa, njeno mje-
sto i znacaj u univerzumu, feno-
men posebno akcentiran u uce-
nju sufizma.

Chittick se ne zadrzava usiro-
ko. Toj ¢injenici se da pridodati i
neopterecenost knjige fusnotama
koje, iako ¢esto mogu predstavljati

vrlo temeljitu i duboku razradu
teme, takoder ¢e Cesto narusiti
jasniji fokus Citaocu. Istovreme-
no, to predstavlja dosljednost au-
tora stilu koji omoguc¢ava mnogo
ucinkovitiji utjecaj.

Vazno je podvuéi — William
Chittick ne potire muslimansku
tradiciju. Ne potencira radikalne
promjene u vidu otklona spram
klasike i njezinog duha. Ali po-
ziva na nova Citanja te tradicije.
Nagli (prenesenom znanju) daje
visoko mjesto, dok tezi priéi pro-
blemu vrlo stati¢nog i pasivnog
odnosa spram ‘g/i (intelektu-
alnog znanja), neposrednog zna-
nja koje bodri pojedinca i nuka
ga na upotrebu njegovih spo-
znajnih kapaciteta. Takav duh
Chittick i donosi u odnosu na
doba savremenog Covjeka. Nece
nam promaci polazi§na baza nje-
govih stavova: naredni isjecci iz
ove knjige ilustriraju dva pojma
koji jezicki i znacenjski stoje je-
dan naspram drugog, a su$tinski
su ukorijenjeni u uenju islama:
tevhid i takthir:

“(...) u svim Skolama misljenja
koje su se pojavile tokom islam-
ske historije — bilo da su se bavi-
le intelektualnim ili prenesenim
naucavanjem — jedan princip je
uvijek bio opéeprihvaéen: Bog je
jedan i On je jedini izvor istine i
stvarnosti. On je ishodiste svih
stvari i sve stvari se Njemu vra-
¢aju. Ovo je tevhid — potvrdivanje
Bozijeg jedinstva. Najjezgrovitije
je izrazeno u prvom dijelu $eha-
deta, sviedoCenju vjere: Nema boga
osim Boga (...)"

“Proces rastuceg fakthira posta-
je jasan kad usporedimo op¢i tok
islamskog misljenja kroz historiju
s mi§ljenjem evropske civilizacije.
Do posljednjih vremena, islamsko
misljenje je bilo karakterizirano
teznjom prema jedinstvu, har-
moniji, integraciji i sintezi. Ve-
liki muslimanski mislioci su vla-
dali mnogim disciplinama, jo$ su

im se doimale kao grane jednog
stabla zevhida. Nikad nije bilo
ikakve kontradiktornosti izmedu
astronomije i zoologije, ili fizike
i etike, ili matematike i prava, ili
misticizma i logike. Sve je bilo
upravljeno istim nacelima zato
§to je sve potpadalo pod BoZiju
sveobuhvatnu stvarnost.”

Autor ostvaruje hrabru komu-
nikaciju sa savremenim svijetom,
naukom i njezinim plodovima.
Takoder, osvrée se na popularni
muslimanski pristup kojim bi se
bezrezervno prihvatila nadmo¢
nauke a pritom ocuvala vlastita
tradicija. Slobodno kazano, obra-
Cunava se s osnovnim postavkama
naucnog svjetonazora.

Takoder, njegovo tumacenje
se naslanja na razumijevanje sve-
prisutnih fenomena koji umno-
gome odreduju pristupe svijetu
savremenog ¢ovjeka. lako autor
ni pojmovno ni nau¢no ne secira
tenomene moderne i postmoderne,
on ih, zaklju¢ujemo, podrazumi-
jeva, i pritom kreira platformu za
diskusiju o dva vazna fenomena
koji se itekako ti¢u muslimana —
savremenog Covjeka. Uostalom,
po tome je i odredeno savremeno
doba, ma kako razumjeli odnos
moderne i postmoderne, a u tome
i religije, ponajprije s potonjim.

Intelektualnom znanju Chittick
pridruzuje pojam zahgiq (ostvare-
nje) kao suprotnost taglidu (slijepo
oponaganje):

“(...) Tahgiq ne znaci samo ra-

zumijevanje istine, ispravnosti i

prikladnosti stvari nego i ispra-

van odgovor na njih provodenjem
potrazivanja koja zahtijevaju od
duse (...) Muhagqqiq je onaj koji
zna, bez posrednog prenosenja,

i djeluje na odgovarajuéi nacin.

On ispunjava svoju odgovornost

prema Bogu, kreaciji i drustvu

na osnovu potvrdenog i ostva-
renog znanja, a ne na osnovu
oponadanja misljenja i djelova-

nja drugih.”

Harmoniju fevhida i tahgiga
mozda najbolje sukusira u recenici:

“(...) Implikacija za modernu situa-
ciju je jasna: ne moze biti rehabili-
tacije islamskog misljenja ako mu-
slimanski mislioci ne vrate zahgiq
tevhida u centar svojih zanimanja.”

Chittickova knjiga nije samo
namijenjena sloju onih koji se ve¢
bave izu¢avanjem filozofske misli
bliske islamu, ili uopce, i tesavvufa,
veé teme koje razlaze ticu se svih
ucitelja i uéenika humanistickih
nauka. Posebno je to vazno u kon-
tekstu prorocanskih poruka ko-
jima se kazuje da ¢e 21. stoljece
biti stoljece religije, a tome se da
dodati — i etike, jer religija u svo-
joj srzi podrzava koncept nauke
o dobru. Kad ovu knjigu prikazu-
jemo pomocu prethodne receni-
ce, nuzno je istaknuti da autor
ni naslovom ni stilom ne donosi
pompezne naslove i podnaslove
nudedi izlaze iz svojevrsnih kri-
za koje su dotakle muslimansku
civilizaciju, ali i svijet u njegovoj
¢jelini. Ali, ¢ini se, on pise u pra-
vo vrijeme.

Snaznim uvezivanjem klju¢nih
pojmova kojima operira, Chittick
nastoji ucitati odnos koji dusa
ostvaruje u kosmosu, njenu ulogu
i vaznost, tretirajudi je i sam kao
klju¢ni dio spoznajnog aparata.
Dakle, on dusu ne predstavlja kao
element izdvojen iz svijeta, nego
njezin potencijal postavlja na pi-
jedestal kao element koji, u sluzbi
spoznaje i ostvarenja intelektual-
nog Znanja, postaje sredstvo zdrave
interakcije s univerzumom. Stoga
ée 1 kazati:

“(...) Drustvena i ekoloska katastro-

fa je neizbjezna posljedica psihic-

kog i duhovnog raspada. Kosmos i

dusa nisu dvije odvojene stvarnosti,

vec dvije strane iste kovanice (...)"

Prijevod ovog Chittickovog
djela na bosanski jezik prilog je

i potrazi za odgovorima o tome



moze li muslimanski covjek izni-
jeti i ponuditi duh islama savre-
menom svijetu, odnosno prilog
muslimanskoj kolektivnoj muha-
sebi (samopropitivanju) o nacinima
razumijevanja i odnosa i spram
konstitutivne i spram interpreta-
tivne tradicije islama.

Hasan Hasi¢

ZELIKO KALUDEROVIC

IZDAVACKA KNJIZARNICA ZORANA STOJANOVICA
SREMSKI KARLOVCI + NOVI SAD

Zeljko Kaluderovi¢, Stagiranin,
Izdavacka knjizarnica Zorana
Stojanovica, Sremski Karlovci,
Novi Sad, 2018, str. 249.

mjiga naslova Stagiranin
ajnovija je znanstvena
publikacija Zeljka Kaluderoviéa,
profesora na Filozofskom fakulte-
tu u Novome Sadu. Iako je rije¢ o
novosadskom profesoru crnogor-
skih korijena, mozemo slobodno
istaknuti da je njegovo znanstveno
stvaralastvo blisko i bosanskoher-
cegovackom ¢itateljstvu, s obzirom
na to da je svoju prethodnu knjigu
Rana gréka filozofija objavio upra-
vo u Bosni i Hercegovini. Osim
znanstvene poveznice s Bosnom i
Hercegovinom ne treba zanema-
riti ni ¢injenicu da na Univerzite-
tu u Tuzli, ta¢nije na Odsjeku za

filozofiju Filozofskog fakulteta,
kontinuirano od samog osnivanja
Odsjeka predaje anticku filozofi-
ju i nekoliko modula iz prakticke
filozofije i historije filozofije.

Kad je rije¢ o njegovoj knji-
zi Stagiranin, iz samoga naslova
mozemo neposredno detektira-
ti da djelo govori o Aristotelo-
voj filozofiji, a sastoji se od tri
poglavlja, kratkog pogovora, te
liste skracenica i priloga biblio-
grafske naravi.

Prvo poglavlje knjige Kalude-
rovi¢ je naslovio grékom rijedju
Prolegomena. U navedenom dijelu
Stiva se, zapravo, razvida vaznost
Aristotelove zaostavstine za histo-
riju filozofije koja je nesumnjivo,
kako je dobro poznato, nemjerljiva.
Ipak, ovaj put se saznaje, katkad
na na$emu jeziku zanemaren ali
izuzetno vrijedan historiografski
podatak, da su u Stagiraninovoj
filozofiji inkorporirana i filozof-
ska ucenja prethodnika, zbog cega
se Arisotel moze smatrati i prvim
historicarem filozofije, s obzirom
na to da je cjelokupnu dotada-
$nju filozofsku tradiciju razvidao
iz znatno blize temporalne, ali i
duhovne razdaljine.

Na tragu Aristotelove podjele
filozofije profesor Kaluderovi¢ u
drugome odjeljku svoga spisa po-
sveéuje pozornost teorijskoj filozo-
fiji, $to je evidentno iz samoga nazi-
va poglavlja Theoria. Autor upoznaje
Citaoca s filozofskim odredenjem
iskustva odnosno umijeca, te nave-
dene pojmove dovodi u suodnos sa
znanjem. Potom prezentira i Ari-
stotelov pojam mudrosti te njegovu
vezu sa znanjem uzroka odnosno sa
znanjem radi samog znanja. Nakon
toga temeljito izlaze i Aristotelovu
kauzalnu shematiku, a u sljedeca
tri potpoglavlja predstavlja meta-
fizicki nauk o Cetiri uzroka. Stoga
iscrpno deskribira Arisistotelovo
poimanje materijalnog, formal-
nog, eficijentnog i finalnog uzroka.

Tokom razmatranja sadrzaja meta-
fizicke naravi autor knjige primar-
no se poziva na Aristotelove spise
Fiziku i Metafiziku, uglavnom u
njihovome izvornom starogrékom
izrazu i sadrzaju.

Filozofski diskurs u posljed-
njem poglavlju knjige dominantno
je usmjeren ka Aristotelovim dje-
lima Nikomahova etika i Eudemova
etika, §to je i sasvim razumljivo s
obzirom na to da ovaj odjeljak djela
nosi naziv Praxis. Na tome tragu
pisac posebno izdvaja termin ezhika
koji prevodi sa “stvari koje se ticu
karaktera”. Samim time potcrtava
znacaj klasi¢nog filozofskog voka-
bulara. Zatim deskribira i pojmo-
ve karakter, phisis i nomos, kako bi
naposljetku dosao i do termina
arete odnosno wrlina, i tom prili-
kom ukazuje na sli¢nosti odnosno
razli¢itosti u Aristotelovom i Pla-
tonovom shvacanju toga termina.
Stavige, istice i filologku dimenziju
pojma vrline, a zatim predstavlja
podjelu na dijanoeticke i eticke
vrline, odnosno intelektualne ili
umne, te moralne ili karakterne itd.
U nastavku Kaluderovi¢ razraduje
i pojam pravde kod drevnih Grka i
pritom posebnu paznju posvecuje
distributivnome i kumulativnome
modelu pravednosti. Nakon dijela
teksta koji govori o pravdi i praved-
nosti slijedi i posljednji dio knjige
s podnaslovom Logos, “volja’, od-
govornost i ne-ljudska Ziva bica. Tu
veoma iscrpno ispituje Aristotelovo
poimanje animalnog svijeta, prema
kojemu je ovjek nadreden Zivoti-
njama i na osnovu ¢ega se zaklju-
Cuje da zivotinje ne djeluju voljno
i da nemaju /ogos. Sukladno kaza-
nome, vise je nego o¢ito da Ari-
stotel porice prakticko djelovanje
Zivotinja, s tim da one ipak mogu
biti nagradene od vlasnika s obzi-
rom na postupke koje ¢ine.

Na kraju ovoga osvrta istaknuli
bismo da nije rije¢ o uratku koji
je usamljen u Kaluderovi¢evom

